
GJYKATA E APELIT E KOSOVES NE PRISHTINE, né kolegjin e pérbéré nga gjyqtarét
Hysni Bardheci, kryetar i kolegjit, Besnik Bislimaj dhe Rafet Haxhaj, anétar té kolegjit, né
céshtjen juridike kontestimore té paditésit D.K., nga fshati M., Komuna e Suharekés, té cilin
sipas autorizimit e pérfagéson B.M., avokat né Prishtiné, rr. “...”, kundér té paditurés Ministria
e Punéve té Brendshme - Policia e Kosovés - Zyra Ligjore e Policisé sé Kosovés, me seli né
Prishtiné, me objekt té kontestit pagesa e pagés jubilare dhe diferencés pér tre pagat pércjellése,
duke vendosur sipas ankesés té paditurés, té paraqitur kundér aktgjykimit té Gjykatés Themelore
né Prizren — Dega né Suhareké, C.nr.400/2020, té datés 10.10.2022, né seancén e kolegjit té
mbajtur me daté 26.09.2024, mori kété:

AKTGJYKIM

I. APROVOHET e themelté ankesa e té paditurés Ministria e Punéve té Brendshme - Policia e
Kosovés - Zyra Ligjore e Policisé sé Kosovés, me seli né Prishtiné, NDRYSHOHET aktgjykimi
i Gjykatés Themelore né Prizren — Dega né Suhareké, C.nr.400/2020, i datés 10.10.2022, dhe
céshtja gjykohet si vijon: REFUZOHET e pabazuar kérkesépadia e paditésit D.K., nga fshati
M., Komuna e Suharekés, me té cilén ka kérkuar gé té detyrohet e paditura Ministria e Punéve
té Brendshme - Policia e Kosovés - Zyra Ligjore e Policisé sé Kosovés, me seli né Prishting, gé
paditésit né emér t&€ shumés sé mbetur pér tre paga pércjellése t’ia paguaj shumén prej 336.30 €,
si dhe né emér té shpérblimeve jubilare shumén prej 1,819.08 €, né shumén e pérgjithshme prej
2,155.38 €, me kamaté¢ ligjore prej 8%, duke llogaritur nga data e paraqitjes s€ padis€ n€ gjykaté
deri né pagesén definitive, té gjitha né afat prej 7 ditésh nga dita e plotfugishmérisé sé
aktgjykimit, nén kércénimin e pérmbarimit me dhuné.

I1. Secila palé i barté shpenzimet e veta procedurale.
Arsyetim

Gjykata Themelore né Prizren — Dega né Suhareké, me aktgjykimin e atakuar, C.nr.400/2020, té
datés 10.10.2022, ka vendosur si vijon: “I. APROVOHET pjesérisht kérkesépadia e paditésit
D.K. nga fshati M., Komuna e Suharekés, ashtu g¢ DETYROHET e paditura Ministria e Punéve
té Brendshme — Policia e Kosovés —Zyra Ligjore e Policisé s€¢ Kosovés né Prishtiné qé t’ia paguaj

paditésit pagén jubilare pér 39 vite pérvojé té punés né vleré té tri pagave mujore té tij dhe até
né€ shumé prej 1.819.08 € ( nj€ mij€ e tet€qind e nént€émbédhjeté euro e teté cent) si dhe né emér
té tre pagave pércjellése obligohet e paditura t€ ja paguaj shumén prej 336.30 € ( treqind e
tridhjeté e gjashté euro e tridhjeté cent),me kamaté ligjore prej 8%,nga dita e parashtrimit té
padisé né kété gjykaté mé 08.09.2020, e deri né pérmbushjen pérfundimtare, té gjitha kéto né
afat prej 7 ditésh nga dita e plotfugishmérisé sé kétij aktgjykimi, né té kundértén nén kércénim
té pérmbarimit t¢ dhunshém, ku pjesa tjetér e pagave pércjellése refuzohet si e pabazuar; Il.
OBLIGOHET e paditura ge palés paditése t’ia paguaj shpenzimet e procedurés 104 € pér
pérpilimin e padisé dhe pér taksén gjyqgésore shumén prej 30 euro, té gjitha kéto obligohet i
padituri gé ti paguaj né afat prej 15 ditéve nga dita e plotfugishmérisé sé aktgjykimit, nén
kércénim té ekzekutimit t€ dhunshém”.

Kundér kétij aktgjykimi né afatin e paraparé ligjor ka paraqitur ankesé e paditura, pér shkak té
shkeljes esenciale té dispozitave té procedurés, vértetimit jo té ploté té gjendjes faktike dhe
zbatimit té gabuar té sé drejtés materiale, me propozimin gé Gjykata e Apelit ta aprovoi ankesén
e té paditurés si té bazuar, ndérsa aktgjykimin e atakuar C.nr.400/2020, té datés 10.10.2022 ta
prish si kundérligjshém ose ta refuzojé padiné dhe kérkesépadiné e paditésit. Pérgjigje né ankesé
ka paraqitur paditési pérmes té autorizuarit té tij, me propozim gé ankesa e té paditurés té
refuzohet si e pa bazuar dhe aktgjykimi i atakuar té vértetohet.

Gjykata e Apelit si gjykaté e shkallés sé dyté, pas vlerésimit té pretendimeve ankimore lidhur
me aktgjykimin e atakuar, né mbéshtetje té dispozités sé nenit 194 dhe 195 pika e) e lidhur me
nenin 201 par.1 pika d) té Ligjit nr.3/L-006 pér Procedurén Kontestimore, ka gjetur se:

Ankesa e té paditurés éshté e themelté.

Nga shkresat e Iéndés rezulton sé paditési, pérmes pérfagésuesit té autorizuar, mé daté
09.09.2020, ka paraqitur padi kundér té paditurés, pér pagesén e tre pagave pér shpérblim jubilar
dhe pagesén e diferencés pér tre pagat mujore pércjellése, me té cilén ka kérkuar gé té aprovohet
né térési kérkesépadi, ashtu qé té detyrohet e paditura té ia paguaj shumat e specifikuara si né
petitum té padisé.

Gjykata e shkallés sé paré duke vepruar sipas padisé sé paditésit, pas shqyrtimit dhe vlerésimit
té provave e shkresa té 1éndés, bazuar né nenit 150 par.1 té LPK-sé, ka nxjerré aktgjykim pér
shkak té padégjushmérisé C.nr.400/2020, té datés 10.10.2022, me té cilin e ka aprovuar
kérkesépadiné e paditésit, duke vendosur mé decidivisht si né dispozitiv té aktgjykimit té atakuar.

NEé arsyetim té aktgjykimit té atakuar, gjykata ka theksuar se e paditura aktvendimin pér pérgjigje
né padi, padiné dhe provat i ka pranuar pér heré té paré me datén 17.09.2021, mirépo megé nuk
ka ushtruar pérgjigje né padi brenda afatit ligjor, gjykata pér heré té dyté ia ka dérguar kéto
shkresa né adresén e Ministrisé sé Drejtésisé — Avokaturés Shtetérore, té cilat jané pranuar me
datén 02.11.2021 dhe pasi gé pérséri e paditura nuk ka ushtruar pérgjigje né padi brenda afatit
ligjore, gjykata konform nenit 150 t€ LPK-sé ka arritur né pérfundimin se jané pérmbushur
kushtet pér sjelljen e aktgjykimi pér shkak té pa dégjueshmérisé. Tutje, gjykata né arsyetimin e
aktgjykimit té atakuar ka listuar provat té cilat i ka marré pér bazé me rastin e vlerésimit té
themelésisé sé kérkesépadisé sé paditésit dhe duke iu referuar nenit 52 dhe 53 té Marréveshjes

sé Pérgjithshme Kolektive té Kosovés, si dhe nenit 90 té Ligjit t&¢ Punés, ka vendosur gé
kérkesépadiné e paditésit té aprovoj pjesérisht si té bazuar duke vendosur si né dispozitiv té
aktgjykimit té atakuar. Vendimin pér kamatén e ka bazuar né nenin 378 dhe 382 té LMD-sg,
ndérsa vendimin lidhur me shpenzimet e procedurés kontestimore e ka marré duke u mbéshtetur
né dispozitén e nenit 452 par.1 té LPK-sé.

Gjykata e Apelit duke shqyrtuar ankesén e té paditurés brenda kufijve té saj, por duke u kujdesur
sipas detyrés zyrtare pér shkeljet esenciale té dispozitave té procedurés kontestimore nga neni
182 paragrafi 2 pika b), g), J), k) dhe m), si dhe pér zbatimin e sé drejtés materiale ka ardhur né
pérfundim se aktgjykimi i atakuar nuk éshté pérfshiré me shkelje thelbésore té dispozitave té
procedurés kontestimore té cilat i shqyrton gjykata sipas detyrés zyrtare dhe as me shkelje tjera
gé pretendohet me ankesé, gjendja faktike éshté konstatuar drejté dhe né ményré té ploté, por
gjykata e shkallés sé paré gabimisht ka zbatuar té drejtén materiale kur e ka aprovuar
kérkesépadiné e paditésit pér pagesén e tri pagave jubilare dhe pagesén e diferencés pér tri paga
pércjellése dhe prandaj u desh gé aktgjykimi i atakuar té ndryshohet dhe té gjykohet si né
dispozitiv té kétij aktgjykimi.

Gjykata e Apelit duke u kujdesur sipas detyrés zyrtare pér zbatimin e sé drejtés materiale, ka
béré ndryshimin e aktgjykimit né kuptim té dispozités sé nenit 195 paragrafi 1 pika (e) té LPK-
sé, sepse ka gjetur se nuk ka shkelje esenciale té dispozitave té procedurés kontestimore, gjendja
faktike éshté vértetuar drejté dhe plotésisht, por sipas késaj gjendje faktike té vértetuar nga
gjykata e shkallés sé paré éshté zbatuar gabimisht e drejta materiale.

Gjykata e Apelit, fillimisht vleréson se gjykata e shkallés sé paré né ményré té drejté e ka
vértetuar gjendjen faktike né kété ¢éshtje juridike kontestimore. Kjo pasi gé nga lista e pagave e
nxjerré nga Buxhet i Republikés sé Kosovés, e datés 01.02.2020, e cila gjendet né shkresat e
Iéndés, éshté vértetuar se paditési deri me kété daté ka pasur 39 vite pérvojé pune, ndérsa nga
vendimi i léshuar nga Drejtoria e Pérgjithshme e Policisé, i datés 20.01.2020, vértetohet se i
padituri éshté pensionuar me datén 20.01.2020.

Ndonése gjykata e shkallés sé paré ka vértetuar drejté dhe plotésisht gjendjen faktike, e njéjta
sipas vlerésimit té Gjykatés sé Apelit ka béré zbatimin e gabuar té sé drejtés materiale. Kjo sepse
me rastin e aprovimit té kérkesépadisé éshté bazuar né Marréveshjen e Pérgjithshme Kolektive
té Kosoveés, té lidhur dhe nénshkruar nga Organizatat e Punédhénésve (Oda Ekonomike e
Kosovés dhe Aleanca Kosovare e Biznesit), Organizatat e té Punésuarve (Bashkimi i Sindikatave
té Pavarura té Kosovés) dhe Qeveria e Republikés sé Kosovés. Dispozita nga neni 82 i késaj
Marréveshje parasheh gé: “Kjo Marréveshje e Pérgjithshme Kolektive e Kosovés (MPKK) e
nénshkruar nga Partnerét né Késhillin Ekonomiko — Social té Kosovés, hyn né fugi nga data
01.01.2015”. N& anén tjetér, dispozita e nenit 90 par.4 té Ligjit té Punés Nr. 03/L-212, parasheh
g€ “Marréveshja Kolektive mund té lidhet pér njé periudhé té caktuar me kohézgjatje jo mé
shumé se tri (3) vjiet”. Nga Kjo rezulton sé Marréveshja e Pérgjithshme Kolektive e Kosovés, ka
gené né fuqi nga data 01.01.2015, deri me daté 31.12.2017, dhe kjo referuar edhe Mendimit
Juridik té Gjykatés Supreme GJ.A.nr.40/2023, té datés 27.02.2023, lidhur me vlefshmériné e
Marréveshjes sé Pérgjithshme dhe Kontratave Kolektive. Andaj neni 52 i MPKK-sé me té cilin
parashihet se: “I punésuari, ka té drejté né shpérblimin jubilar dhe até: 1.1. pér 10 vjet té pérvojés

né puné pandérpreré, te punédhénési i fundit, né vleré té njé page mujore té tij; 1.2. pér 20 vjet
té pérvojés né puné pandérpreré, te punédhénési i fundit, né vieré té dy paga mujore té tij; 1.3
.pér 30 vjet té pérvojés né puné pandérpreré, te punédhénési i fundit, né vleré té tri paga mujore
té tij. 2. Punédhénési i fundit éshté ai gqé paguan shpérblime jubilare. 3. Shpérblimi jubilar,
paguhet né afat prej njé muaji, pas plotésimit té kushteve nga ky paragraf”, si dhe neni 53 i po
té njéjtés me té cilin parashihet se: “I punésuari, me rastin e pensionimit, gézon té drejtén né
pagesén pércjellése né lartési prej tri (3) paga mujore, ge i ka marr pér tre (3) muajt te fundi”,
aplikohen vetém nése i punésuari e plotéson kushtin e arritjes sé viteve jubilare té pérvojés sé
puné dhe arrin moshén e pensionimit gjaté periudhés sa ka gené né fugi kjo marréveshje.

NEé rastin konkret éshté vértetuar se paditési deri me daté 01.02.2020, kur éshté nxjerré lista e
pagave nga Buxheti i Republikés sé Kosoveés, ka arritur 39 vite pérvojé pune, pérkatésisht vitin
jubilar prej 30 vite pérvojé puné tek e paditura e ka arritur né vitin 2011, pra para hyrjes né fuqi
té Marréveshjes sé Pérgjithshme Kolektive té Kosovés, né té cilén paditési e bazon kérkesén.
Andaj, sipas vlerésimit té Gjykatés sé Apelit, kérkesépadia e paditésit éshté e pabazuar pasi gé
paditési nuk ka pasur vit jubilar 10, 20 apo 30 vite, ashtu si¢ pércaktohet me nenin 52 t€ MPKK,
gjaté periudhés sa e njéjta ka gené né fugi, Andaj, duke gené sé i njéjti vitin jubilar prej 30 viteve
e ka arritur né vitin 2011 dhe me asnjé dispozité té késaj kontrate nuk éshté paraparé efekti
prapaveprues i saj, do té thoté se e njéjta nuk gjen zbatim pér rastet kur té punésuarit vitet jubilare
prej 10, 20, 30 viteve i kané plotésuar para hyrjes né fuqi té Marréveshjes Kolektive, si¢ éshté
rasti i paditésit. Po ashtu, sa i pérket kérkesés sé paditésit pér pagesén e pagave pércjellése pas
pensionimit, duke gené se éshté vértetuar gé paditési sipas vendimit té Iéshuar nga Drejtoria e
Pérgjithshme e Policisé, éshté pensionuar me datén 20.01.2020, as neni 53 i MPKK nuk gjen
zbatim pasi gé paditési éshté pensionuar pas skadimit té& vlefshmérisé s&¢ MPKK. Dispozitat e
cituara nga gjykata e shkallés sé paré do té mund té gjenin zbatim vetém nése Marréveshja e
Pérgjithshme Kolektive e Kosovés do té ishte né fugi né momentin e plotésimit té kushtit pér
kompensimin e shpérblimit jubilar dhe né momentin e pensionimit, mirépo megenése e njéjta né
kohén e té dy kérkesave nuk ka gené né fuqi, pala e paditur nuk i detyrohet palés paditése né
asnjé pagesé apo borxh sic i referohet gjykata e shkallés sé paré. Pér kéto arsye, Gjykata e Apelit
vendosi gé aktgjykimi i atakuar duhet té ndryshohet dhe kérkesépadia e paditésit duhet té
refuzohet né térési si e pabazuar.

Gjykata e Apelit, vendimin pér shpenzimet e procedurés, qé secila palé t’i bart€ shpenzimet e saj
té procedurés, e ka bazuar né kuptim té nenit 450 té LPK-sé, duke gené sé kérkesépadia e
paditésit éshté refuzuar si e pabazuar, ndérsa e paditura nuk i ka kérkuar shpenzimet e procedurés
kontestimore.

Nga té cekurat mé larté, u vendos sikurse né dispozitiv té kétij aktgjykimi, e né bazé té nenit
195.1 pika €) e lidhur me nenin 201 par.1 pika d) té LPK.

GJYKATA E APELIT E KOSOVES NE PRISHTINE
Ac.nr.7185/2022, daté 26.09.2024
Kryetari i kolegjit, Gjyqtari
Hysni Bardheci

4(4)



